
HEroi Salvete Pares! Vos Celsa Propago!
Sanguinis AEternis Titulos Virtutibus aequans:
O Supero Lux Sacra Polo! Quâ CAROLVS Ingens
Orbis Deliciae Primùm Vitalibus Auris
Functus, & Illustris jamjàm MULGRAVIUS Heros
Ordinis Europae Summo illustratur Honore.

Veridicus, non Vana Loquor, Quia Constat abundè
Induperatores Orbis, Summosque Monarchas
Ambivisse Tuos Fasces Divine Georgi,
Fasces Tot valdè Memorum Donaria Regum:
Hos Dormitantes Sopitis Extulit Umbris
Tertius Edvardus, Restauratosque reduxit
Inclytus Ashmolius, Queis, Stamina Serica traxit
Longiùs Edvardis, Operosa Volumina Cujus
Digna legenda Sacris, ac Admiranda Monarchis.

O Quantùm Satrapis, Secreti Numinis addit
Illa Dies! Radios CAROLO jaculante per Auras
Stelliferi Capite Omne Chori, dum Praesul Honorus
Wintonii ingenitâ Virtute Georgius Ille
Morleius, Sethusque Pius Sarensis Ibidem
Augusto assistant CAROLO: Sic Foedere facto
Agmina Stellarum Solis Vexilla sequuntur
Ordine, Et à Tanto spondent sibi Lumine Lumen.

O Caput AEtheriis CAROLI Dotale Tropaeis!
Qui Nascendo palàm Nec non Redeundo vicissim
Coelitus, Angligenis Haec Fecerit Otia Terris!
O Me Loetitiâ Stupidum! Quae Mente reporto
Gaudia? Vel Fessos per Tot Spectacula Visus?
Nobilis Haec Gnatis narret MULGRAVIUS Heros;
Haec Britones memorent, Et Fido Pectore Condant
Ordinis Haec Equites; Summi Memorentque Patroni
Virtutum, Nec non RIVUS Pius Ille Decanus
AEdis Honoratae, Quà Windesoria Castra,
Annua Sceptriferis Designant Festa Triumphis.

Quod animitus Exoptat & apprecatur
(Illustrissimi Proceres; perquàm Reverendi Praesules;
Et Venerandi Vos Quotquot Eruditi)
Vobis aeternûm Devinctus, & Devincendus

Musarum Filiolus Perhumilis Ille W. Faldo. Greijens. I. C.

